
Vennov dijagram

Vennov dijagram se sastoji od dva (ili više) kruga koji se djelimično poklapaju. Ova tehnika se
koristi kako bi učenici vizuelno prikazali koje komponente određenih pojmova ili pojava se razlikuju,
a u kojim dijelovima se preklapaju. Pretpostavimo, na primjer, da učenici upoređuju ekspedicije
Kristofora Kolumba i Marca Pola. Vennov dijagram sa dva preklapajuća kruga omogućio bi razredu
poređenje obilježja tih ekspedicija, i onih po kojima se razlikuju i onih koja su im zajednička.  

Nastavnik bi mogao zamoliti učenike da u parovima nacrtaju Vennov dijagram tako da ispune
samo dva dijela kruga koja se odnose isključivo na Kolumba ili na Marca Pola. Tad bi se parovi
mogli pridružiti drugim parovima, pa bi te četvorke mogle porediti svoje dijagrame i u središnjem
dijelu zapisati obilježja zajednička objema ekspedicijama. Slično se mogu uporediti pisci ili
književna djela, životinje, aparati, događaji, ličnosti i sl.  

